
 
 

 

 2تر 1 له : د پاڼو شمیره

 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 څاروي  رې ـچې ،موږرې ـچې
 

 
 

، یوې امن پتې ته د  ری زلمیانـو بدو حالاتو په وجه، زموږ د وطن ډېکې د ډېر هېواداوس چې په 
سره    ونو له خطر  گ د مر   او   ږي ـروانې  دي یا به   و روان په خطرناکو او خونخوارو لار رسېدو په پار  
روان شوي او  ږي، خو په حقیقت کې  ـ؛ ښایي ځینو ته به ډېره ساده لوبه ښکارېمنگولې لگوي

پر وطن    . یرونکو داړو سره لوبې کويړانگانو له څ ـ، په هرگام کې د خوني پروانېدونکي زلمیان
،  يزموږ ناپوه . راگرځي  ته افغانانو موږتیا ـډېره سلنه ملامت دې حالت د راوستو  داو خلکو باندې 

 او...  صلي سرچینې ديیې ا ناوړه رواجونه او فکري وروسته پاتېوالی 
 

دوه ویشت کاله مخکې  مې    دا لاندې څو کرښېد همدې لارو یو لاروی وم،  څو کاله وړاندې  زه هم  
زما په لیدلې او لیکلې خاطره  . اوس یې یو ځل بیا د دې لپاره رااخلم چې  ې کړې دي ـرلیکلې او خپ

، ځکه مو د وطن اصلي پانگه یعنې  تر موږ ښه ديهم    ي د نورو وطنونو څارو  کې ما ولیدل چې 
 . زلمیان له خپلو خلکو او خپل وطن څخه په تېښته دي

 

 
چې کتل تپې وې، داسې ښکلې تپې  له هغې سیمې نه یې چې موږ وخوځولو، هرې خوا ته به دې    ... 

لکه لاسي چې جوړې شوې وي، دا تپې ټولې په ونو پټې وې، ما له موټر نه د تپو او د هغو له پاسه  
 .د ونو ننداره کوله. دا وخت منی و، طبعي منی، نه په زوره راوړل شوی منی

 

ګنې دا د افغانستان خلک  د ونو پاڼې تر نیمایي ډیرې زیړې او نورې شنې یا نیمه شنې وې، ما ویل  
دي چې په دوو برخو ویشل شوي دي او جګړه سره کوي؛ خو پاڼو جګړه نه؛ مینه سره کوله. باد به  

 .چې ښورولې او یو په بل سره لګیدې؛ تا به ویل چې یو بل په غیږ کې نیسي او سره ښکلوي
 

ه پاڼه به یې له بیخه وشکوله  په ونو کې د زیړو پاڼو شمیر ډیر وو. باد به چې لږ په زور کې شو، ژیړ
 .او ښکته به یې په مځکه وغورځوله، خو شنې پاڼې به اوښتې را اوښتې، لکه اتڼ چې کوي 

 

ما ته بیا د افغانستان مظلوم ژیړ رنګي خلک را په یاد شول چې جګړه، لوږه او ویر یې څنګه ډیر  
ران، شتمن او ټوپکوالا اتڼ  ژر له پښو غورځوي او بیا تورو خاورو ته لیږدول کیږي، مګر واکدا

 ...کوي 
 

او په پای کې موږ یو بل کلي ته ورسیدو، هلته هم تپه وه... دا د برید پر کرښه پروت یو کلی و، د  
یوې ښکلې تپې په ښکتنۍ برخه کې جوړ شوی کلی. په کومه کوټه کې چې موږ د انتظار شیبې  

 2تر 2 له : د پاڼو شمیره

 german.de-maqalat@afghan  له موږ سره اړیکه ټینگه کړئ دغه پتهښت تاسو همکارۍ ته رابولي.  په نپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 

لږ وړاندې د خلکو کورونه ښکاریدل، دا  تیرولې، د بندیخانې په څیر پنجرې درلودې، د پنجرو نه  
 .تپه هم په ونو پوښلې وه او د ونو پاڼې ټولې ژیړې شوې وې 

 

دا مهال هم مازدیګر و، هو یو بل مازدیگر. ژیړی لمر د ژیړو پاڼو پر ښکلا یوه بله اضافه وه. زړه  
وارکینم، د ستړي زړه  مې غوښتل چې آزاد مارغه شم، د تپې ونو ته ور والوزم، د زیړو پاڼوسره یو  

 ...کیسه ور ته تیره کړم خو
 

هیڅ چا بل چا سره کار نه درلود، حتی هغه څاروي چې زموږ له نظره دښمنان وو، هغوی هم یو بل  
ته څه نه ویل. د تپې د ونوله منځ نه یو کنډک غرڅې مخ په ښکته را روانې وې. زموږ د انتظار له  

ړه وه، یو لیوه ډولی غټ سپی له ماڼۍ نه ګرد چاپیره ګرځیده،  خونې نه لږ وړاندې یوه ښکلې ماڼۍ ولا
ما فکر وکړ چې سپی به اوس غرڅو ته غاپي او حمله به ور باندې کوي، کتل مې چې غرڅې په  

 ...نخرو او کرشمو را ښکته شوې، د سپي له څنګه تیرې شوې او 
 

وا نه سره دوستان وو. زما  د دې صحنې په لیدلو سره سړي داسې انګیرله چې سپی او غرڅې له پخ 
په زړه کې په ډیره نا امیدۍ تیر شول چې د دوی حتی څاروي چې په څلورې روان دي، هم تفاهم  
او پوهاوي ته رسیدلي دي او خپلمنځي ستونزې نه لري؛ خو زموږ د وطن ځینې انسانان چې په دوو  

څارویو نه لا زیات د نورو د  پښو روان دي او ځان ته اشرف المخلوقات هم وایي، بیا له داړونکو  
 .وینو تویولو شوقیان او تږي دي او هره شیبه یو د بل مرګ ته چمتو او لاس په ماشه دي 

 

 چیرې موږ،
 

 چیرې څاروي

